
1 
 

MINUTI 

 

KAMRA TAD-DEPUTATI 

 

IL-ĦMISTAX-IL PARLAMENT 

 

SEDUTA NRU 16 

 

It-Tnejn, 27 ta’ Lulju 2026 

 

Il-Kamra tad-Deputati ltaqgħet fis-Sala tal-Parlament, il-Belt Valletta, fl-4.01 p.m. 

 

L-Ispeaker, l-Onor. Carmelo Abela, ippreseda. 

 

 

PREŻENTI 

 

L-Onor. Ramona Attard u l-Onor. Toni Bezzina kienu msiefra fuq xogħol parlamentari. 

 

Il-Ministru għal Għawdex l-Onor. Clint Camilleri, il-Ministru għall-Edukazzjoni u l-Isport l-Onor. 

Byron Camilleri, l-Onor. Rebekah Borg, l-Onor. Adrian Delia u l-Onor. Beppe Fenech Adami kienu  

skużati. 

 

Id-Deputat Prim Ministru u Ministru għas-Saħħa l-Onor. Ian Borg u l-Onor. John Grech kienu assenti. 

 

 

TALBA 

 

L-Iskrivan tal-Kamra qalet it-talba. 

 

 

MINUTI 

 

Il-Minuti tas-Seduta Nru 15 li saret fit-22 ta’ Lulju 2026 kienu kkonfermati. 

 

L-Ispeaker informa lill-Kamra li wara li s-Sedja ħadet inkonsiderazzjoni talba mingħand il-Ministru 

għall-Ġustizzja, ir-Riċerka u l-Innovazzjoni, l-Onor. Clifton Grima, sabiex jiġi rreġistrat bħala skużat 

fil-Minuti tas-Seduta 13 tal-20 ta’ Lulju 2026, is-Sedja laqgħet din it-talba u kienet qed tordna li ssir il-

korrezzjoni relattiva fil-Minuti ta’ dik is-seduta. 

 

 

MISTOQSIJIET  

 

Mistoqsijiet ġew magħmula u mogħtija tweġiba.  

 

Fl-4.30 p.m. l-aħħar mistoqsija kienet numru 215 u l-mistoqsijiet l-oħra kollha li dehru fuq l-aġenda 

ngħataw tweġiba bil-miktub. 

 

 

TQEGĦID TA’ KARTI 

 

Il-Ministru għall-Akkomodazzjoni u l-Artijiet, l-Onor. Owen Bonnici, qiegħed fuq il-Mejda tal-Kamra: 

P.L. 251 Tagħrif dwar applikazzjonijiet għal akkomodazzjoni soċjali maqsuma skont kemm 

ilhom fuq il-lista ta’ stennija u l-għadd ta’ applikazzjonijiet ġodda approvati kull sena 

bejn l-2023 u l-2025, bi tweġiba għall-mistoqsija parlamentari numru W413;  

 

P.L. 252 Tabella li turi l-għadd ta’ applikazzjonijiet ġodda għal akkomodazzjoni soċjali li ġew 

approvati kull sena bejn l-2023 u l-2025, bi tweġiba għall-mistoqsija parlamentari 

numru W453;  

 

P.L. 253 Tabella li turi l-għadd ta’ applikazzjonijiet għal akkomodazzjoni soċjali li ġew miċħuda 

kull sena bejn l-2023 u l-2026, bi tweġiba għall-mistoqsija parlamentari numru W454; 

 

P.L. 254 Tabella li turi l-għadd ta’ persuni li bbenefikaw mill-iskemi ta’ għajnuna għall-ewwel 

dar maqsuma skont l-iskemi, bi tweġiba għall-mistoqsija parlamentari numru W456; 

 

f’isem il-Prim Ministru qiegħed fuq il-Mejda tal-Kamra:  

 

P.L. 255 Silta minn rapport maħruġ mill-Eurostat fi Frar 2026 li juri statistika dwar id-differenza 

fil-pagi bejn in-nisa u l-irġiel (gender pay gap), bi tweġiba għall-mistoqsija 

parlamentari numru 593; 

 

f’isem  il-Ministru għall-Edukazzjoni u l-Isport qiegħed fuq il-Mejda tal-Kamra: 

 

P.L. 256 Tagħrif dwar faċilitajiet sportivi fl-iskejjel tal-Istat li huma disponibbli għall-użu tal-

komunità wara l-ħin tal-iskola u dawk li mhumiex disponibbli, u l-għadd ta’ talbiet li 

kien hemm għall-faċilitajiet matul l-2025, bi tweġiba għall-mistoqsija parlamentari 

numru 1769; u   

 

f’isem il-Ministru għall-Gvern Lokali u x-Xogħlijiet Pubbliċi qiegħed fuq il-Mejda tal-Kamra: 

 

P.L. 257 Tabella li turi l-makkinarju użat mill-Cleansing and Maintenance Division (CMD) u l-

makkinarju li jinsab bil-ħsara, bi tweġiba għall-mistoqsija parlamentari numru 1789; u  

 

P.L. 258 Lista tal-kunsilli lokali li jimpjegaw persuni bi bżonnijiet speċjali, bi tweġiba għall-

mistoqsija parlamentari numru 2026.  

 

 

MOZZJONIJIET 

 

ABBOZZ TA’ LIĠI LI JEMENDA LIĠIJIET VARJI MAL-PUNT TA’ AĊĊESS UNIKU 

EWROPEW – MOZZJONI 48 

 

Il-Ministru għall-Akkomodazzjoni u l-Artijiet, l-Onor. Owen Bonnici, f’isem il-Ministru għall-Finanzi, 

ippropona l-Ewwel Qari ta’ Abbozz ta’ Liġi li jemenda Liġijiet Varji mal-Punt ta’ Aċċess Uniku 

Ewropew (ESAP).  

 

L-Onor. Naomi Cachia ssekondat. 

 

Il-mozzjoni għaddiet nem. con. u l-Abbozz ta’ Liġi msejjaħ “Att tal-2026 li jemenda Liġijiet Varji mal-

Punt ta’ Aċċess Uniku Ewropew (ESAP)” inqara l-ewwel darba. 

 

 

 

 

 



3 
 

ABBOZZ TA’ LIĠI LI JEMENDA VARJI LIĠIJIET DWAR IT-TRIBUNAL TA’ REVIŻJONI 

TAL-AMBJENT U L-IPPJANAR – MOZZJONI 49 

 

Il-Ministru għall-Akkomodazzjoni u l-Artijiet, l-Onor. Owen Bonnici, f’isem il-Ministru għall-

Infrastruttura, l-Ippjanar u x-Xogħol, ippropona l-Ewwel Qari ta’ Abbozz ta’ Liġi li jemenda varji 

liġijiet dwar it-Tribunal ta’ Reviżjoni tal-Ambjent u l-Ippjanar.  

 

L-Onor. Fleur Abela ssekondat. 

 

Il-mozzjoni għaddiet nem. con. u l-Abbozz ta’ Liġi msejjaħ “Att tal-2026 li jemenda varji liġijiet dwar 

it-Tribunal ta’ Reviżjoni tal-Ambjent u l-Ippjanar” inqara l-ewwel darba. 

 

 

ĦATRA TAD-DELEGAZZJONI GĦALL-ASSEMBLEA PARLAMENTARI 

TAL-ORGANIZZAZZJONI GĦAS-SIGURTÀ U KOOPERAZZJONI FL-EWROPA – 

MOZZJONI 50 

 

Il-Ministru għall-Akkomodazzjoni u l-Artijiet, l-Onor. Owen Bonnici, f’isem id-Deputat Prim Ministru 

u Ministru għas-Saħħa, ippropona: 

 

Billi, skont ir-Regolamenti Numru 1 u Numru 3 tar-Regolamenti tal-Proċedura tal-Organizzazzjoni 

għas-Sigurtà u Kooperazzjoni fl-Ewropa, l-Assemblea Parlamentari ta’ din l-istess Organizzazzjoni 

(OSCE PA) għandha tikkonsisti f’rappreżentanti ta’ kull Parlament tal-pajjiżi li ffirmaw l-Att Finali ta’ 

Helsinki (1975), kif ukoll iċ-Charter ta’ Pariġi (1990), u li jkunu jipparteċipaw fl-Organizzazzjoni 

għas-Sigurtà u Kooperazzjoni fl-Ewropa, liema rappreżentanti għandhom ikunu maħtura minn fost 

il-Membri ta’ kull Parlament, skont kif dan jiddeċiedi; u  

 

Billi l-istess Regolamenti ta’ Proċedura jistabbilixxu li l-Membri li jirrappreżentaw lil Malta 

fl-Assemblea Parlamentari ta’ din l-Organizzazzjoni għandhom ikunu tlieta, u li jista’ jkollhom tliet 

sostituti għalihom;  

 

Hu għalhekk riżolut illi l-Kamra taħtar dawn il-Membri bħala r-rappreżentanti tagħha:  

 

l-Onor. Alex Muscat – Kap tad-Delegazzjoni; 

l-Onor. Fleur Abela; u 

l-Onor. Alex Perici Calascione; 

 

u bħala membri sostituti taħtar lil: 

 

l-Onor. Nigel Vella; 

l-Onor. Rebecca Buttigieg; u 

l-Onor. Conrad Borg Manché. 

 

Huwa wkoll riżolut illi din in-nomina ta’ kull rappreżentant u ta’ kull sostitut rispettiv tibqa’ fis-seħħ 

sakemm dawn ir-rappreżentanti u sostituti jibqgħu Membri ta’ dan il-Parlament, jew sakemm din 

il-Kamra ma tiddeċidix xort’oħra. 

 

L-Onor. Naomi Cachia ssekondat. 

 

Il-mozzjoni għaddiet nem. con. 

ĦATRA TAD-DELEGAZZJONI GĦALL-ASSEMBLEA PARLAMENTARI TAL-KUNSILL 

TAL-EWROPA – MOZZJONI 51 

 

Il-Ministru għall-Akkomodazzjoni u l-Artijiet, l-Onor. Owen Bonnici, f’isem id-Deputat Prim Ministru 

u Ministru għas-Saħħa, ippropona: 

 

Billi skont l-Artiklu 25 tal-Istatut tal-Kunsill tal-Ewropa, l-Assemblea Parlamentari tal-Kunsill (PACE) 

għandha tikkonsisti f’rappreżentanti u sostituti tagħhom ta’ kull Parlament li hu membru tal-Kunsill, 

liema rappreżentanti u sostituti għandhom ikunu eletti jew maħtura minn fost il-Membri ta’ kull 

Parlament, skont kif dan jiddeċiedi; u  

 

Billi l-Artiklu 26 tal-istess Statut jistabbilixxi li l-Membri li jirrappreżentaw lil Malta fl-Assemblea 

Parlamentari għandhom ikunu tlieta;  

 

Hu għalhekk riżolut li l-Kamra taħtar lil dawn il-Membri bħala r-rappreżentanti tagħha:  

 

l-Onor. Naomi Cachia – Kap tad-Delegazzjoni  

l-Onor. Rebecca Buttigieg;  

l-Onor. Bernard Grech;  

 

illi l-Kamra taħtar ukoll lil dawn is-sostituti tagħhom:  

 

l-Onor. Ramona Attard; 

l-Onor. Nigel Vella; u  

l-Onor. Michael Piccinino. 

 

Huwa wkoll riżolut illi din in-nomina ta’ kull rappreżentant u ta’ kull sostitut tiegħu tibqa’ fis-seħħ 

sakemm dawn ir-rappreżentanti u sostituti jibqgħu Membri ta’ dan il-Parlament jew sakemm din 

il-Kamra ma tiddeċidix xort’oħra.  

 

Illi l-Onorevoli Membri, hekk maħtura, għandhom, darba kull sitt xhur, jippreżentaw rapport 

lill-Kamra, u jekk ikun il-każ rapport ta’ minoranza wkoll, rigward l-attivitajiet tagħhom matul l-istess 

perjodu, u kopja ta’ dan ir-rapport għandha titqiegħed fuq il-Mejda tal-Kamra.  

 

L-Onor. Deborah Schembri ssekondat. 

 

Il-mozzjoni għaddiet nem. con. 

 

 

ĦATRA TAD-DELEGAZZJONI GĦALL-ASSEMBLEA TAL-UNJONI INTER-

PARLAMENTARI – MOZZJONI 52 

 

Il-Ministru għall-Akkomodazzjoni u l-Artijiet, l-Onor. Owen Bonnici, f’isem id-Deputat Prim Ministru 

u Ministru għas-Saħħa, ippropona: 

 

Billi l-Parlament ta’ Malta huwa Membru sħiħ fl-Unjoni Inter-Parlamentari (IPU); u  

 

Billi, skont l-Artiklu 10 tal-Istatut li jirregola l-proċeduri tal-Unjoni, id-delegazzjoni Maltija 

għas-sessjonijiet tal-Assemblea għandha tkun komposta minn rappreżentanti tal-Parlament ta’ Malta li 

għandhom ikunu maħtura minn fost il-Membri ta’ dan l-istess Parlament; u  

 

Hu għalhekk riżolut li l-Kamra taħtar dawn il-Membri bħala r-rappreżentanti tagħha għas-sessjonijiet 

ta’ kull sena tal-Assemblea:  

 

l-Onor. Deborah Schembri – Kap tad-Delegazzjoni;  

l-Onor. Bernice Bonello, u  

 

illi l-Kamra taħtar ukoll lil dawn is-sostituti tagħhom:  

 

l-Onor. Ray Abela; u 

l-Onor. Ivan Castillo.  

 

Huwa wkoll riżolut illi din in-nomina ta’ kull rappreżentant u ta’ kull sostitut rispettiv tibqa’ fis-seħħ 

sakemm dawn ir-rappreżentanti u sostituti jibqgħu Membri ta’ dan il-Parlament, jew sakemm din 

il-Kamra ma tiddeċidix xort’oħra. 

 

L-Onor. Francesca Zarb issekondat. 

 

Il-mozzjoni għaddiet nem. con. 

 

 

ĦATRA TAD-DELEGAZZJONI GĦALL-ASSEMBLEA PARLAMENTARI TAL-UNJONI 

GĦALL-MEDITERRAN – MOZZJONI 53 

 

Il-Ministru għall-Akkomodazzjoni u l-Artijiet, l-Onor. Owen Bonnici, f’isem id-Deputat Prim Ministru 

u Ministru għas-Saħħa, ippropona: 

 

Billi, skont ir-Regolament Numru 2 tar-Regolamenti ta’ Proċedura tal-Assemblea Parlamentari 

tal-Unjoni għall-Mediterran (PA-UfM), l-Assemblea għandha tikkonsisti f’rappreżentanti ta’ kull 

Parlament tal-pajjiżi msieħba fil-Proċess ta’ Barċellona liema rappreżentanti għandhom ikunu maħtura 

minn fost il-Membri ta’ kull Parlament, skont kif dan jiddeċiedi; u  

 

Billi l-istess Regolamenti ta’ Proċedura jistabbilixxu li l-Membri li jirrappreżentaw lil Malta f’din 

l-Assemblea għandhom ikunu tlieta, u li jista’ jkollhom tliet sostituti għalihom;  

 

Hu għalhekk riżolut illi l-Kamra taħtar dawn il-Membri bħala r-Rappreżentanti tagħha:  

 

l-Onor. Francesca Zarb – Kap tad-Delegazzjoni; 

l-Onor. Mariah Meli; u  

l-Onor. Toni Bezzina; 

 

illi l-Kamra taħtar ukoll lil dawn is-sostituti tagħhom:  

 

l-Onor. Yana Borg Debono Grech; u 

l-Onor. Miriana Calleja Testaferrata De Noto. 

 

Huwa wkoll riżolut illi din in-nomina ta’ kull rappreżentant u ta’ kull sostitut rispettiv tibqa’ fis-seħħ 

sakemm dawn ir-rappreżentanti u sostituti jibqgħu Membri ta’ dan il-Parlament, jew sakemm din 

il-Kamra ma tiddeċidix xort’oħra.  

 

L-Onor. Deborah Schembri ssekondat. 

 

Il-mozzjoni għaddiet nem. con. 

 

 

ĦATRA TAD-DELEGAZZJONI GĦALL-ASSEMBLEA PARLAMENTARI 

TAL-MEDITERRAN – MOZZJONI 54 

 

Il-Ministru għall-Akkomodazzjoni u l-Artijiet, l-Onor. Owen Bonnici, f’isem id-Deputat Prim Ministru 

u Ministru għas-Saħħa, ippropona: 



6 
 

 

Billi l-Parlament ta’ Malta huwa Membru sħiħ tal-Assemblea Parlamentari tal-Mediterran (PAM); u  

 

Billi, skont l-Artiklu 11 tar-Regoli ta’ Proċedura tal-istess Assemblea, id-delegazzjoni Maltija 

għas-sessjonijiet tal-Assemblea jista’ jkun fiha sa massimu ta’ ħames rappreżentanti li għandhom ikunu 

maħtura minn fost il-Membri tal-Parlament;  

 

Hu għalhekk riżolut illi l-Kamra taħtar dawn il-Membri bħala r-rappreżentanti tagħha:  

 

l-Onor. Fleur Abela – Kap tad-Delegazzjoni; 

l-Onor. Mariah Meli; 

l-Onor. Clint Azzopardi Flores; 

l-Onor. Paula Mifsud Bonnici; u 

l-Onor. Graziella Galea; 

 

u illi l-Kamra taħtar ukoll lil dawn is-sostituti tagħhom:  

 

l-Onor. Cressida Galea; u 

l-Onor. Julie Zahra. 

 

Huwa wkoll riżolut illi din in-nomina ta’ kull rappreżentant u ta’ kull sostitut rispettiv tibqa’ fis-seħħ 

sakemm dawn ir-rappreżentanti u sostituti jibqgħu Membri ta’ dan il-Parlament, jew sakemm din 

il-Kamra ma tiddeċidix xort’oħra. 

 

L-Onor. Naomi Cachia ssekondat. 

 

Il-mozzjoni għaddiet nem. con. 

 

 

ĦATRA TA’ KUMITAT PERMANENTI AĠĠUNT – MOZZJONI 55 

 

Il-Ministru għall-Akkomodazzjoni u l-Artijiet, l-Onor. Owen Bonnici, f’isem id-Deputat Prim Ministru 

u Ministru għas-Saħħa, ippropona: 

 

Billi l-Ordni Permanenti 120B jipprovdi li l-Kamra tista’ taħtar, b’mozzjoni li ssir wara li jingħata avviż, 

dawk il-Kumitati Permanenti li jistgħu jkunu meħtieġa sabiex jikkonsidraw abbozzi ta’ liġi jew xogħol 

ieħor miġjub quddiem kumitat permanenti jew lilu riferut mill-Kamra;  

 

Skont l-istess Ordni Permanenti 120B:  

 

Il-Kamra qiegħda b’din il-Mozzjoni taħtar Kumitat Permanenti Aġġunt sabiex jikkonsidra Abbozzi ta’ 

Liġi u Xogħol Ieħor, hawn aktar ’l isfel f’din il-Mozzjoni msejjaħ “il-Kumitat Permanenti Aġġunt”;  

 

Illi l-istess xogħol ieħor, apparti l-konsiderazzjoni ta’ Abbozzi ta’ Liġi, għandu jikkonsisti f’xogħol 

miġjub quddiem il-Kumitat Permanenti Aġġunt jew lilu riferut mill-Kamra;  

 

Il-Kamra qiegħda b’din il-Mozzjoni tistabbilixxi li l-għadd ta’ membri li għandhom joqogħdu fuq 

il-Kumitat Permanenti Aġġunt għandu jkun rappreżentattiv b’mod ġust tal-kompożizzjoni tal-Kamra 

b’mod ġenerali u proporzjonali skont l-għadd ta’ membri tal-Gvern u tal-Oppożizzjoni u li għandu jkun 

ta’ sebgħa, b’dan li erbgħa minnhom ikunu min-naħa tal-Gvern, inkluż il-President tal-istess Kumitat 

Permanenti Aġġunt, u tlieta minnhom ikunu min-naħa tal-Oppożizzjoni. Il-Kamra tinnomina bħala 

President li għandu jippresjedi l-istess Kumitat Permanenti Aġġunt, lill-Onor. Ramona Attard, filwaqt 

li l-membri l-oħra tal-Kumitat jiġu nominati skont kif jipprovdi l-Ordni Permanenti 120B(3);  

B’dan illi kull naħa tal-Kamra jkollha d-dritt għas-sostituzzjoni tal-membri nominati kif provdut 

fl-Ordni Permanenti 120B(4).  

 

L-Onor. Romilda Zarb issekondat. 

 

Il-mozzjoni għaddiet nem. con. 

 

 

PERMESS TAL-KAMRA 

 

Bil-permess, il-Kamra għaddiet għal mozzjoni mingħajr avviż. 

 

ĦATRA TAD-DELEGAZZJONI GĦALL-ASSEMBLEA PARLAMENTARI TAN-NATO – 

MOZZJONI 57 

 

Il-Ministru għall-Akkomodazzjoni u l-Artijiet, l-Onor. Owen Bonnici, f’isem id-Deputat Prim Ministru 

u Ministru għas-Saħħa, ippropona: 

 

Billi fit-3 ta’ Ottubru 2023 il-Parlament ta’ Malta, b’mod unanimu, irrisolva illi l-Ispeaker tal-Kamra 

tad-Deputati, Parlament ta’ Malta, jiġi inkarigat sabiex iwassal l-interess tal-Parlament Malti li jissieħeb 

fl-Assemblea Parlamentari tan-NATO (NATO PA) bhala Associate Delegation; 

 

Billi, skont is-subparagrafu 4 tal-Artiklu 4 tar-Regoli ta’ Proċedura li jirregolaw il-proċeduri tal-

Assemblea Parlamentari, in-numru ta’ membri nominati fid-delegazzjoni Maltija għall-Assemblea 

għandu jkun determinat mill-Kumitat Permanenti (Standing Committee) tal-istess Assemblea; 

 

Billi, skont is-subparagrafu 5 tal-Artiklu 3 tal-istess Regoli ta’ Proċedura l-membri hekk nominati 

għandhom ikunu maħtura minn fost il-Membri ta’ dan l-istess Parlament; 

 

Billi l-Kumitat Permanenti ta’ din l-Assemblea qabel b’mod unanimu mas-sħubija tal-Parlament ta’ 

Malta; 

 

Billi l-Assemblea formalment approvat is-sħubija ta’ Malta bħala Associate Delegation fil-laqgħa 

tagħha tas-27 ta’ Mejju 2024; 

 

Hu għalhekk riżolut li l-Kamra taħtar dawn il-Membri bħala r-rappreżentanti tagħha għad-delegazzjoni 

tal-Parlament Malti għan-NATO PA: 

 

l-Onor. Ramona Attard - Kap tad-Delegazzjoni; u 

l-Onor. Rebekah Borg; u 

 

Illi skont is-subparagrafu 5 tal-Artiklu 4 tal-istess Regoli ta’ Proċedura l-Kamra taħtar ukoll lil dawn is-

sostituti tagħhom: 

 

l-Onor. Fleur Abela; u  

l-Onor. Ian Vassallo. 

 

Huwa wkoll riżolut illi din in-nomina ta’ kull rappreżentant u ta’ kull sostitut rispettiv tibqa’ fis-seħħ 

sakemm dawn ir-rappreżentanti u sostituti jibqgħu Membri ta’ dan il-Parlament, jew sakemm din il-

Kamra ma tiddeċidix xort’oħra. 

 

L-Onor. Romilda Zarb issekondat. 

 

Il-mozzjoni għaddiet nem. con. 

ORDNIJIET TAL-ĠURNATA 

 

L-Iskrivan tal-Kamra qrat l-Ordnijiet tal-Ġurnata. 

 

1.   ABBOZZ TA’ LIĠI LI JEMENDA L-KODIĊI KRIMINALI  – ABBOZZ NRU 5 

 

Il-Ministru għall-Ġustizzja, ir-Riċerka u l-Innovazzjoni, l-Onor. Clifton Grima, ippropona t-Tieni Qari 

tal-Abbozz ta’ Liġi li jemenda l-Kodiċi Kriminali. 

 

Il-Ministru għall-Akkomodazzjoni u l-Artijiet, l-Onor. Owen Bonnici, issekonda. 

 

Fid-diskussjoni ħadu sehem l-Onor. Clifton Grima u l-Onor. Joe Giglio. 

 

Il-mozzjoni għaddiet nem. con. u l-Abbozz ta’ Liġi msejjaħ “Att sabiex jemenda l-Kodiċi Kriminali, 

Kap. 9” inqara t-tieni darba. 

 

 

2.   ABBOZZ TA’ LIĠI LI JEMENDA L-ATT DWAR IL-ĠUSTIZZJA AMMINISTRATTIVA  

– ABBOZZ NRU 6 

 

L-Ispeaker qara lill-Kamra dan il-Messaġġ mingħand il-President ta’ Malta mgħoddi lilu mill-Ministru 

għall-Ġustizzja, ir-Riċerka u l-Innovazzjoni, l-Onor. Clifton Grima: 

 

MYRIAM SPITERI DEBONO 

   PRESIDENT TA’ MALTA 

 

Il-President, wara li kienet informata dwar is-suġġett tal-Abbozz ta’ Liġi “sabiex jemenda l-Att 

dwar il-Ġustizzja Amministrattiva, Kap. 490”, tirrakkomandah għall-konsiderazzjoni tal-Kamra 

tad-Deputati. 

 

   20 ta’ Lulju 2026 

 

Il-Ministru għall-Ġustizzja, ir-Riċerka u l-Innovazzjoni ppropona t-Tieni Qari tal-Abbozz ta’ Liġi li 

jemenda l-Att dwar il-Ġustizzja Amministrattiva. 

 

L-Onor. Naomi Cachia ssekondat. 

 

Fid-diskussjoni ħadu sehem l-Onor. Clifton Grima, l-Onor. Joe Giglio, l-Onor. Michael Piccinino, l-

Onor. Francesca Zarb, l-Onor. Beppe Galea u l-Onor. Mark Anthony Sammut. 

 

Il-mozzjoni għaddiet nem. con. u l-Abbozz ta’ Liġi msejjaħ “Att sabiex jemenda l-Att dwar il-Ġustizzja 

Amministrattiva, Kap. 490” inqara t-tieni darba. 

 

Skont il-ftehim milħuq, il-Kamra għaddiet għall-istadju ta’ Kumitat tal-Abbozz ta’ Liġi li jemenda l-

Kodiċi Kriminali – Abbozz Nru 5 – u l-Abbozz ta’ Liġi li jemenda l-Att dwar il-Ġustizzja 

Amministrattiva – Abbozz Nru 6.  

 

 

Il-Kamra marret f’Kumitat. 

 

FIL-KUMITAT 

 

Il-President tal-Kumitati tal-Kamra, l-Onor. Bernard Grech,  ippreseda. 

ABBOZZ TA’ LIĠI LI JEMENDA L-KODIĊI KRIMINALI  – ABBOZZ NRU 5 

 

KLAWSOLI 2 u 1 u t-TITOLU għaddew nem. con. u kienu ordnati jsiru parti mill-Abbozz ta’ Liġi. 

 

Fuq mozzjoni tal-Ministru għall-Ġustizzja, ir-Riċerka u l-Innovazzjoni, l-Onor. Clifton Grima, il-

Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-

rinumerazzjoni meħtieġa u xi emendi żgħar li jista’ jkun hemm bżonn. 

 

Il-Kumitat qabel ukoll li l-President tal-Kumitati għandu jirrapporta lill-Kamra li l-Abbozz ta’ Liġi 

msejjaħ “Att sabiex jemenda l-Kodiċi Kriminali, Kap. 9” għadda mill-istadju tal-Kumitat mingħajr 

emendi. 

 

Skont ftehim milħuq, il-ħin tal-interruzzjoni tax-xogħol kellu jitwal sakemm jitlesta x-xogħol quddiem 

il-Kamra, bil-ħin addizzjonali jiżdied mal-ħin tal-Aġġornament. 

 

ABBOZZ TA’ LIĠI LI JEMENDA L-ATT DWAR IL-ĠUSTIZZJA AMMINISTRATTIVA  – 

ABBOZZ NRU 6 

 

KLAWSOLA 2 għaddiet nem. con. u kienet ordnata ssir parti mill-Abbozz ta’ Liġi. 

 

KLAWSOLA 3 

 

Fis-7.01 p.m. il-Kumitat kien sospiż u rriżuma fis-7.11 p.m. 

 

L-Onor. Joe Giglio ppropona din l-Emenda “A”: 

 

Klawsola 3 
 
Fil-paragrafu (b) tas-subartikolu (1) tal-artikolu 23A tal-Att prinċipali, kif miżjud bil-klawsola 3, 
minnufih wara l-kliem “erba’ (4) membri oħra” għandhom jiġu miżjuda l-kliem “, li wieħed 
minnhom ikun nominat mill-Kap tal-Oppożizzjoni,”. 
 
Clause 3 
 
In paragraph (b) of sub-article (2) of article 23A of the principal Act, as added by clause 3, 
immediately after the words “four (4) other members” there shall be added the words “, one of 
whom is nominated by the Leader of the Opposition,”. 
 

L-Emenda “A” m’għaddietx. 

 

KLAWSOLA 3 għaddiet u kienet ordnata ssir parti mill-Abbozz ta’ Liġi. 

 

KLAWSOLI 4 u 1 u t-TITOLU għaddew nem. con u kienu ordnati jsiru parti mill-Abbozz ta’ Liġi. 

 

Fuq mozzjoni tal-Ministru għall-Ġustizzja, ir-Riċerka u l-Innovazzjoni, l-Onor. Clifton Grima, il-

Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-

rinumerazzjoni meħtieġa u xi emendi żgħar li jista’ jkun hemm bżonn. 

 

Il-Kumitat qabel ukoll li l-President tal-Kumitati għandu jirrapporta lill-Kamra li l-Abbozz ta’ Liġi 

msejjaħ “Att sabiex jemenda l-Att dwar il-Ġustizzja Amministrattiva, Kap. 490” għadda mill-istadju 

tal-Kumitat mingħajr emendi. 

 

Fis-7.16 p.m. il-Kamra rriżumiet u l-President tal-Kumitati rrapporta li l-Abbozz ta’ Liġi li jemenda l-

Kodiċi Kriminali – Abbozz Nru 5 – u l-Abbozz ta’ Liġi li jemenda l-Att dwar il-Ġustizzja 

Amministrattiva – Abbozz Nru 6 – kienu għaddew mill-istadju ta’ Kumitat mingħajr emendi. 

Skont il-ftehim verbalizzat aktar kmieni fis-seduta, il-Kamra għaddiet għall-istadju tat-Tielet Qari ta’ 

dawn iż-żewġ Abbozzi ta’ Liġi. 

 

 

ABBOZZ TA’ LIĠI LI JEMENDA L-KODIĊI KRIMINALI  – ABBOZZ NRU 5 

 

Il-Ministru għall-Ġustizzja, ir-Riċerka u l-Innovazzjoni, l-Onor. Clifton Grima, ippropona t-Tielet Qari 

tal-Abbozz ta’ Liġi li jemenda l-Kodiċi Kriminali.  

 

L-Onor. Naomi Cachia ssekondat. 

 

Il-mozzoni għaddiet nem. con. u l-Abbozz ta’ Liġi msejjaħ “Att sabiex jemenda l-Kodiċi Kriminali, 

Kap. 9” inqara t-tielet darba u għadda. 

 

 

ABBOZZ TA’ LIĠI LI JEMENDA L-ATT DWAR IL-ĠUSTIZZJA AMMINISTRATTIVA  – 

ABBOZZ NRU 6 

 

Il-Ministru għall-Ġustizzja, ir-Riċerka u l-Innovazzjoni, l-Onor. Clifton Grima, ippropona t-Tielet Qari 

tal-Abbozz ta’ Liġi li jemenda l-Att dwar il-Ġustizzja Amministrattiva.  

 

L-Onor. Fleur Abela ssekondat. 

 

Il-mozzoni għaddiet nem. con. u l-Abbozz ta’ Liġi msejjaħ “Att sabiex jemenda l-Att dwar il-Ġustizzja 

Amministrattiva, Kap. 490 ” inqara t-tielet darba u għadda. 

 

 

AĠĠORNAMENT 

  

Fis-7.18 p.m. il-Ministru għall-Politika Soċjali u l-Familja, l-Onor. Michael Falzon, ippropona 

l-aġġornament tal-Kamra għal nhar it-Tnejn, 5 ta’ Ottubru 2026 fl-4.00 p.m. b’aġenda li tkun 

komunikata aktar tard. 

 

 

Il-ħin tal-aġġornament ittieħed min-naħa tal-Oppożizzjoni, mill-Onor. Joe Giglio u mill-Onor. Ivan 

Castillo. 

 

Fis-7.38 p.m. l-Ispeaker avża li l-Kamra ġiet aġġornata għal nhar it-Tnejn, 5 ta’ Ottubru 2026 fl-

4.00 p.m. kif komunikat mill-Ministru għall-Politika Soċjali u l-Familja. 

 

 

 

 

 

 ELEANOR SCERRI 

 SKRIVAN TAL-KAMRA 

 

 

 

KONFERMATI  

 

 

 

ONOR.  CARMELO ABELA 

SPEAKER 


